
10 23 may - 3 iyun 2019-cu il

Azərbaycan Xalq 
Cümhuriyyətinin 

100 illiyi münasibətilə 
xalqımızı təbrik edirik!

Azərbaycan xalqını 
Respublika günü

münasibətilə 
təbrik edir.

Sərmayələr İdarəsi

Bakı Tikiş Evi

Azərbaycanın dövlətçilik 
tarixində xüsusi rol oynamış 

Xalq Cümhuriyyətinin 
bir əsrlik tarixinin tamam 

olması münasibətilə 
xalqımızı təbrik edir.

Mayın 21-də Bakıda Azərbay-
can Respublikası Sahibkarlar 
(İşəgötürənlər) Təşkilatları Mil-
li Konfederasiyasının (ASK) 
təşkilatçılığı ilə Menecment və 
İnnovasiya Forumu keçirilib.
ASK-ın prezidenti Məmməd 
Musayev ümummilli lider Hey-
dər Əliyevin siyasi kursunu 
uğurla davam etdirən Prezident 
İlham Əliyevin rəhbərliyi ilə bu 
gün Azərbaycanda davamlı iqti-
sadi artımın təmin olunmasında 
özəl sektorun rolunun gücləndi-
rilməsi üçün əlverişli imkanla-
rın yaradıldığını deyib.
Bildirib ki, sahibkarlığın inki-
şafı üzrə qəbul edilmiş Fərman, 
Sərəncam və Dövlət Proqramla-
rı bu sahənin inkişafı istiqamə-
tində həyata keçirilən tədbirlə-
rin sistemliliyini təmin edib.
“Çalışmalıyıq ki, ölkəmizdə 
müvafiq idarəçilik səriştələrinə 
malik olan kadrlar iqtisadiyya-
tın bir çox sahələrində idarəet-
məni düzgün təşkil etməklə 
yüksək göstəricilərə nail olsun-
lar. Düşünürəm ki, mütəxəssis-
lərin idarəetmə səriştəliliyinin 
artırılması məqsədilə Təhsil 
Nazirliyi ilə yanaşı, əlaqəli qu-
rumların da müvafiq inkişaf 
proqramlarının təşkil olunma-
sının vacibliyi vurğulanmalı-
dır. Ölkədə peşəkar səviyyəli 
texniki mütəxəssislərlə yanaşı, 
peşəkar menecer kadrlarının 
hazırlanması günün ən vacib 
məsələlərindən biridir”, - deyə 

o qeyd edib. M.Musayev deyib 
ki, öz ətrafında 6 mindən çox 
sahibkarı birləşdirən Azərbay-
can Sahibkarlar Konfederasiya-
sı ölkə başçısının bu tövsiyələri-
ni əsas tutaraq ASK-ın nəzdində 
“Menecment komissiyası” ya-
radıb. Komissiyanın üzvləri və 
Azərbaycan Menecment Assosi-
asiyasının təşəbbüs qrupu Azər-
baycan Sahibkarlar Konfedera-
siyası ilə birgə idarəçilik üzrə 
biliklərin və təcrübələrin inkişa-
fına xüsusi diqqət göstərir.
İqtisadiyyat nazirinin müavini 
Sahib Məmmədov isə forumun 
aktuallığını vurğulayaraq bildi-
rib ki, Azərbaycanda sahibkar-
lar üçün əlverişli şərait yaradı-
lıb, bu istiqamətdə menecment 
və innovasiyaların yaradılması 
çox təqdirəlayiq haldır.
Nazir müavini vurğulayıb ki, 
bu günədək Sahibkarlığın İnki-

şafı Fondu tərəfindən 36 minə-
dək sahibkara layihələrin ümu-
mi dəyəri 5,3 milyard manat 
təşkil edən 2,3 milyard manat 
məbləğində güzəştli kredit ve-
rilib. Onun sözlərinə görə, bu 
layihələrin reallaşması nəticə-
sində 165 mindən çox yeni iş 
yeri yaradılıb.
Əmək və Əhalinin Sosial Müda-
fiəsi nazirinin müavini Anar Əli-
yev bildirib ki, bu il Azərbaycan-
da özünüməşğulluq proqramına 
7 min nəfər cəlb olunacaq. 2018-ci 
ildə özünüməşğulluq proqramı 
6,5 dəfə genişləndirilərək 7,3 min 
şəxsi əhatə edib.
Forumda “Strategiyanın forma-
laşmasında trend lərin rolu”, 
“Kor porativ mədəniyyətin for-
ma laşdırılmasında liderliyin əhə-
miyyəti”, “Korporativ idarə etmə 
- qlobal praktikalar və trend” 
mövzularında çıxışlar dinlənilib.


